
Buku ya bompanzi sango epai ya- >

“Kofuta mosolo ya karbone ezali lokola moto alobi ete nakotika
ndako na ngai nha bosoto mpenza, kasi nakofuta moto moko

mbongo mpo akombola ndako ya moninga”

1. NTINA YA MWA BUKU 0Y0
EZALI NINI? KOKEBISA
MPO NA MAKAMA!

Eleki mwa bambula, “basombi ya karbone” bazali kosolola na bayi mboka, mingi
mpenza bato oyo bazali na ntomo oyo Leta ayebi na nzela ya mikanda ya zamba oyo
babengi na frangais Concession Forestiere des Communautés Locales (CFCL).

Mbala mingi, “basombi” yango batyaka bayi mboka mbamba ete basinye bakontra
nokinoki, mpo bato yango oyo bazali na bazamba bazwa ntango te ya koyeba ete
kotekama ya kredi karbone oyo euti na bazamba na bango ekokdmisa basombi
yango bato ya mbongo (mingi mpenza bapaya), nzokande mwa ndambo ya mbongo
moke nde ekozongela bakold zamba.

Lisusu, yango ekoki komemela bakdlé zamba mikakatano minene mpenza: kopekisa
bato kosala misala mosusu na bazamba yango, to kotyela bango mibeko ya kosalela
zamba oyo ekeseni na ndenge bamesana, matata na kati ya bato soki mibeko yango
endimami te na bato mingi, mpe bongo na bongo

Mwa buku oyo ezali kosenga bato bazala
na bokengi. Kosinye kontra nokinoki te!
Tala toli topesi na nsuka ya mokanda oyo
(Eteni 6).

Mwa buku oyo ezali mpe kopesa
ndimbola ya zando ya karbone, ntina ya
zando yango, ndenge yango esalemaka,
mpe ndenge ekoki komemela bayi mboka
mpe bakdlé zamba likama soki bayebisi
bango makambo malamu te.

2. MPO NA NINI YANGO EZALI
NA NTINA?

Ndenge moko na yo, bato koleka milio 50 basalelaka mpenzampenza nde bazamba
ya minene wana mpo nha kokokisa bosonga na bango. Bomoi ya bato yango ezali
kokdma mpasi mingi mpo banzete ezali kokatama mingi,

bazali koluka mabanga ya ntalo, petrole, gaz, mpe bongo na bongo, mpe
bakompanyi mosusu elingi kolona milona mokomoko boye mpo na kozwa mbongo
noki nsima ya ntango mokuse. Mbala mosusu, bakonzi ya mboka mpe bazali
komikotisa na misala oyo esalemaka nokinoki mpe ekokani na mibeko te.

Lokola bazamba ezali kobeba mpe klima ebebi mpenza na mokili mobimba, yango
esengi kobongisa makambo nokinoki mpenza, kasi yango esengeli kosalema ha
kotosaka ntomo ya bakolé zamba mpe ya bato ya mboka. Soki bongo te, bazamba
ekokoba kobebisama bipai hyonso.

3. ZANDO YA KARBONE MPE
REDD EZALI NINI?

Karbone ezali na kati ya biloko nyonso: na kati ya mopepe, na kati ya nyama
mokomoko, mpe mingi mpenza na kati ya eloko nyonso oyo epesaka motod, ezala na
kati ya makala mpe banzete. Eloko mpenzampenza oyo ekétisi mokili na molunge
makasi boye mpe ebongoli klima ezali nde ebele ya karbone oyo etondi mpenza na
kati ya mopepe. Karbone yango to “dioxyde de carbone” (mbala mingi babengaka
yango CO2), ezali mpema moko boye oyo emonanaka te mpe ezipaka mokili lokola
bulangeti, mpe ekangaka molunge ya moi. Yango balobaka ete karbone ezali
“mopepe oyo epekisaka” (“gaz a effet de serre”).

Ntango milona, makala to petrole na esansi ezali kopela, karbone ezali kokota na
mopepe mpe ezali kosala ete mokili ekoma na molunge nokinoki.

Mokano ezali ya kopekisa kobakisama ya molunge na mokili mobimba mpo ete eleka
1.5° te na kotelaka molunge oyo ezalaki na bambula oyo katikati na 1850-1900.




Mpo molunge na mokili ebakisama te, bato na molongo mobimba basengeli
kobongola bizaleli na bango. Mbongwana ya monene ezali ya kotika mokemoke
kosalela énergies fossiles (charbon, pétrole, gaz, mpe bongo na bongo) mpo na
kokolisa mpe kobongisa énergies renouvelables (solaire, éolien, mpe bongo na
bongo). Mwango nyonso ya sika mpo na koluka petrole to esansi ezali kozongisa
makambo nsima na kotala mikano oyo ezwamaki.

Mpo na kokokisa mokano yango, tosengeli mpe kobongola lolenge na biso ya kobika
, ha kopesana, mpe na kosalela biloko (ha ndakisa, kotambola na motuka mingi te, to
kosalela mingi nde esansi oyo ezali kobebisa mopepe mingi te, kosala mibembo na
mpepe mingi te, kosalela mingi te biloko oyo elyaka esansi to petrole mingi na
ndako, mpe bongo na bongo).

Bamboka ya bazwi esengeli kosala molende mingi koleka, mpo bato na bango mingi
bazali na mituka ya minene, basalaka mibembo mingi na mpepo, basalelaka lotiliki
mingi, balyaka mingi mpe batindaka biloko na mokili mobimba. Ata soki bikdlo
nyonso elakaki kuna na ONU ete bakobimisa karbone mingi te, ata soki mingi na
bango bandiméa mibeko ete babimisa CO2 mingi te, bazali kaka pene te ya kozwa
mikano oyo esengeli mpo na kobimisa karbone moke, mpo mbala mingi,
bakompanyi ha bango ya minene ezali pene te ya kondima kozwa mbongo moke,
mpe bato oyo bazali kosomba biloko na bango bazali mpe pene te ya kondima
kobongola ndenge na bango ya kobikela, mpe kokutola to kokitisa bom ngo oyo
bamesana na yango.

Epai mosusu, mokili esengeli ha bazamba mpe bazamba oyo nkasa ya banzete
etondi na nse mpo etondisa karbone na kati ya banzete, mpo yango epekisaka
kobakisama ya molunge. Bamboka oyo ezali na bazamba ya minene oyo esalelama
naino mosala moko te, lokola RDC, ezali na likoki ya kobongisa likambo ya
kobakisama ya molunge.

Bato ya bikélo ndenge na ndenge (Communauté internationale) basala zando moko
boye (oyo emonakaka te): Bamboka to bato oyo babatelaka bazamba na bango
bakoki koteka “kredi karbone” na bamboka to na bakompanyi oyo esengeli
“kosomba lotomo ya kobebisa mopepe” mpo ekobaka kobimisa karbone. Kasi
mbala mingi, mombongo yango ya karbone esalemaka nde na bakompanyi mosusu
oyo ekendaka na ngala nha yango kotetela bakompanyi to bamboka ya bapaya oyo
ebebisaka mopepe mingi bakredi yango.

ZANDO YA KARBONE

Na mombongo ya ndenge wana, karbone ekendaka epai mosusu te mpenza:

